MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-ĦATRIET PUBBLIĊI


LAQGĦA NRU 16


L-Erbgħa, 28 ta’ Ottubru 2020

Il‑Kumitat Permanenti dwar il-Ħatriet Pubbliċi ltaqa’ fil‑binja tal‑Parlament, il‑Belt Valletta, fl-4.33 pm.

L‑Onor. Anthony Agius Decelis, President tal-Kumitat, ippresieda.


PREŻENTI

Il-Membri tal-Kumitat li kienu preżenti għal-laqgħa kienu s-Segretarju Parlamentari għas-Servizzi Finanzjarji u l-Ekonomija Diġitali l-Onor. Clayton Bartolo, l-Onor. Karol Aquilina, l-Onor. Glenn Bedingfield, l-Onor. Joe Mizzi u l-Onor. Clyde Puli. 


MINUTI

Il-Minuti tal-Laqgħa Nru15, li saret fid-9 ta’ Settembru 2020, ġew ikkonfermati.


SMIGĦ FIR-RIGWARD TAN-NOMINA TAS-SUR MARIO FARRUGIA BORG GĦALL-ĦATRA TA’ KUMMISSARJU GĦOLI GĦALL-AWSTRALJA

Fl-4.35 pm il-Kumitat stieden, permezz ta’ video conference, lis-Sur Mario Farrugia Borg ħalli jingħaqad mal-Kumitat sabiex isirulu mistoqsijiet supplimentari skont l-artikou 48B(4) tal-Att dwar l-Amministrazzjoni Pubblika, Kap. 497.

Il-President tal-Kumitat informa lis-Sur Farrugia Borg li d-domandi u t-tweġibiet tiegħu ser jiġu ppubblikati ai termini tal-artikolu 38(2) tal-istess liġi.

Is-Sur Farrugia Borg ta ħarsa ġenerali dwar l-esperjenza tiegħu f'dawn l-aħħar sentejn bħala Konslu Ġenerali għall-Istat ta' Victoria, l-Awstralja, u s-servizzi li jingħataw lil ċittadini Maltin fl-Awstralja, b'mod partikolari matul din is-sena in vista tal-isfidi li l-COVID-19 ġabet magħha.

Fl-4.49 pm, l-Onor. Anthony Agius Decelis irringrazzja lis-Sur Farrugia Borg u informah li kienet se tinqata' l-komunikazzjoni għal ftit mumenti sakemm il-kumitat jiddiskuti l-ħatra proposta tas-Sur Farrugia Borg.

[bookmark: _Hlk47077476]Fl-4.51 pm, irrizumiet il-komunikazzjoni mas-Sur Farrugia Borg, u l-President tal-Kumitat informah li l-Kumitat qabel li għandu jagħti parir favur il-ħatra tas-Sur Mario Farrugia Borg  bħala Kummissarju Għoli għall-Awstralja skont kif provdut fis-subartikolu 38(5) fit-Tielet Taqsima tal-Ħames Skeda tal-Att dwar l-Amministrazzjoni Pubblika, u li skont l-istess provvediment, flimkien mal-parir imsemmi, kellhom ukoll jintbagħtu l-Minuti tal-laqgħa tal-Kumitat lill-Ministru għall-Affarijiet Barranin u Ewropej.



SMIGĦ FIR-RIGWARD TAN-NOMINA TAS-SUR RAYMOND SPITERI GĦALL-ĦATRA TA’ AMBAXXATUR MHUX RESIDENTI GĦAS-SENEGAL

Fl-4.55 pm il-Kumitat stieden lis-Sur Raymond Spiteri sabiex jidher quddiem il-Kumitat biex isirulu mistoqsijiet supplimentari skont l-artikou 48B(4) tal-Att dwar l-Amministrazzjoni Pubblika, Kap. 497.

Il-President tal-Kumitat informa lis-Sur Raymond Spiteri li d-domandi u t-tweġibiet tiegħu ser jiġu ppubblikati ai termini tal-artikolu 38(2) tal-Att dwar l-Amministrazzjoni Pubblika.

Is-Sur Spiteri tkellem dwar l-esperjenza tiegħu mas-settur privat, b'mod partikolari mil-lat ta' esportazzjoni li l-kumpanija Maltija li ilu jaħdem magħha għal numru ta' snin, tagħmel fil-kontinent Afrikan. Huwa tkellem dwar l-opportunitajiet li l-Kontinent tal-Afrika jista' joffri lil kumpaniji Maltin u kif l-esperjenza li huwa akkwista matul is-snin, jista' jgħaddiha lil kumpaniji oħra Maltin li jkunu jixtiequ jidħlu fis-suq Afrikan.

Fil-5.09 pm, il-President tal-Kumitat irringrazzja lis-Sur Spiteri u talbu sabiex jirtira mill-Kamra tal-Kumitat sakemm il-kumitat jiddiskuti l-ħatra proposta tas-Sur Spiteri.

Fil-5.13 pm, il-President tal-Kumitat stieden lis-Sur Spiteri jidħol fil-kamra fejn informah li l-Kumitat qabel li għandu jagħti parir favur il-ħatra tas-Sur Raymond Spiteri bħala Ambaxxatur mhux Residenti għas-Senegal skont kif provdut fis-subartikolu 38(5) fit-Tielet Taqsima tal-Ħames Skeda tal-Att dwar l-Amministrazzjoni Pubblika, u li skont l-istess provvediment, flimkien mal-parir imsemmi, kellhom ukoll jintbagħtu l-Minuti tal-laqgħa tal-Kumitat lill-Ministru għall-Affarijiet Barranin u Ewropej.


L-Onor. Karol Aquilina, f'isem il-Membri tal-Oppozizzjoni, ippropona li fil-każ ta' persuni nominati li jkunu ġejjin miċ-Ċivil jew mis-servizz pubbliku, jew li jkunu missew mas-settur pubbliku, minn dakinhar 'il quddiem, il-Kumitat jibda jitlob għall-personal file ta' dik il-persuna. Huwa kompla jgħid li dan il-file m'għandux ikun aċċessibbli għall-pubbliku u m'għandux jiġi ppubblikat. Huwa qal li b’hekk il-Kumitat ikun jista' jwettaq b’mod aħjar ir-rwol tiegħu ta' skrutinju u jkun jista' jieħu deċiżjoni informata. 

L-Onor. Karol Aquilina ppropona li jiġi formulat questionnaire li jkun maqbul mill-kumitat u komuni għaż-żewġ naħat tal-Kumitat, u dan bħalma tagħmel l-MFSA ma’ diretturi ta’ ċerti kumpaniji.

Wara diskussjoni, il-Kumitat qabel li dawn il-proposti għandhom isiru bil-miktub sabiex wara ssir konsultazzjoni mal-Ispeaker.


Fil-5.26 pm, id-diskussjoni kienet konkluża u l-Kumitat ġie aġġornat.









							PAULINE ABELA
							SKRIVANA TAL-KUMITAT

